ԱՄՓՈՓԱԹԵՐԹ

«Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀՀ օրենքների նախագծերի փաթեթի

	1. Արդարադատության նախարարություն
	25.12.2023թ.

	
	01/27.1/54808-2023

	Առաջարկություններ և առարկություններ չկան:
	Ընդունվել է

	  2. Ներքին գործերի նախարարություն
	29.11.2023թ.

	
	N 43/21/143727-2023

	Առաջարկություններ և առարկություններ չկան:
	Ընդունվել է

	3. Ֆինանսների նախարարություն
	14.12.2023թ.

	
	N 01/34-1/24273-2023

	ՀՀ ֆինանսների նախարարությունը Ձեր կողմից ս.թ. նոյեմբերի 22-ի N ՊՆ/510/7540-2023 գրությամբ ներկայացված` «Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀՀ օրենքների նախագծերի փաթեթի (այսուհետ՝ Նախագծեր) վերաբերյալ հայտնում է հետևյալը.

Նախագծերով ատեստավորման համակարգ և ատեստավորման արդյունքներով հավելավճարի հաշվարկում է նախատեսվում նաև մարտական խնդիրների իրականացման, պլանավորման կամ վերահսկման գործառույթներ չունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների համար, ինչպես նաև սահմանվում են գնդի (բրիգադի) սերժանտի և գումարտակի (դիվիզիոնի) սերժանտի պաշտոնների վարձատրության գործակիցները:
Այդ կապակցությամբ հայտնում ենք, որ «Զինվորական ծառայության և զինծառայողի կարգավիճակի մասին» օրենքի համաձայն՝ ի սկզբանե նախատեսվել է ատեստավորել և դրա հիման վրա հավելավճարներ սահմանել միայն մարտական խնդիրների իրականացման, պլանավորման կամ վերահսկման գործառույթներ ունեցող զինծառայողներին, ուստի անհասկանալի է ներկայումս նշված գործառույթներ չունեցող պայմանագրային զինծառայողների համար ատեստավորման համակարգ և ատեստավորման արդյունքներով հավելավճար նախատեսելու հանգամանքները: Ընդ որում գրությամբ բացահայտված չէ ինչպես տվյալ զինծառայողների կողմից իրականացվող գործառույթները և առանձնահատկությունները, այնպես էլ վերջիններիս ատեստավորելու նպատակահարմարությունը և անհրաժեշտությունը: 

Միաժամանակ, համաձայն կից ներկայացված հիմնավորման՝ Նախագծի ընդունումը 2024 թվականի և հետագա տարիների պետական բյուջեներում կհանգեցնի շուրջ 6.0 մլրդ դրամի չափով լրացուցիչ ֆինանսական միջոցների հատկացման անհրաժեշտության, սակայն ներկայացված չէ որևէ տեղեկատվություն ֆինանսական գնահատականը հիմնավորող ցուցանիշների վերաբերյալ, մասնավորապես՝ ատեստավորման չափորոշիչների, զինծառայողների թվաքանակի, ինչպես նաև ատեստավորման արդյունքում սահմանվող հավելումների չափաքանակների վերաբերյալ: 

Հարկ ենք համարում նշել նաև, որ բարձրացված հարցը մինչ այս պահը չի քննարկվել և դրանով պայմանավորված  համապատասխան ֆինանսական միջոցներ չեն նախատեսված ինչպես ՀՀ կառավարության 29.06.2023թ. N 1082-Ն որոշմամբ հաստատված ՀՀ 2024-2026թթ. պետական միջնաժամկետ ծախսերի ծրագրով, այնպես էլ ՀՀ 2024 թվականի պետական բյուջեով: Հետևաբար, 2024 թվականի պետական բյուջեով չնախատեսված ուղղություններով նոր պարտավորությունների ստանձնումը համարում ենք անընդունելի, հատկապես ներկա մարտահրավերների պայմաններում, երբ առկա են հրատապ լուծման կարիք ունեցող հարցեր՝ այդ թվում, անվտանգային և Լեռնային Ղարաբաղից բռնի տեղահանվածների մասով:
	Ընդունվել է ի գիտություն

	4. Աշխատանքի և սոցիալական հարցերի նախարարություն
	06.12.2023թ.

	
	N ՆՄ/ԺՍ-1-3/31143-2023

	1. ««Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» օրենքի նախագծի վերաբերյալ առաջարկություններ չունենք,
	Ընդունվել է

	2. ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքի նախագծի 3-րդ հոդվածում «5-րդ» բառը փոխարինել «5.1-ին» բառով: Սույն առաջարկը պայմանավորված է այն հանգամանքով, որ համապատասխան կարգավորումը նախատեսված է տվյալ օրենքի 16-րդ հոդվածի 5.1-ին մասով (5-րդ մասում վերաբերելի կարգավորում առկա չէ):
	Ընդունվել է

	5. Ազգային անվտանգության ծառայություն
	29.11.2023թ.

	
	N 11/1785

	Առաջարկություններ և առարկություններ չկան:

	Ընդունվել է

	6. Վարչապետի աշխատակազմի քաղաքացիական ծառայություն գրասենյակ
	11.01.2023թ.

	
	N 02/10.1/973-2024

	1. Հաշվի առնելով, որ նախագծերով առաջարկվող լրացման համաձայն՝ ատեստավորման արդյունքով հավելավճար ստանալու հնարավորությունը պայմանավորված չէ կոնկրետ գործառույթով (գործող կարգավորումներով այն տրվում է միայն մարտական խնդիրների իրականացման, պլանավորման կամ վերահսկման գործառույթներ ունեցող պայմանագրային զինվորական ծառայողներին)՝ առաջարկում ենք քննարկել «Զինվորական ծառայության և զինծառայողի կարգավիճակի մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքներից «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող» բառերը հանելու հնարավորությունը:
	Ընդունվել է ի գիտություն
Տարանջատումը պայմանավորված է օրենքից բխող` ատեստավորման անցկացման կարգը և հավելավճարների չափերը սահմանող ՀՀ կառավարության 09.02.2023թ. N 162-Ն և 166-Ն որոշումներով համապատասխան խնդիրներ ունեցող և այդպիսի խնդիրներ չունեցող գործառույթներով պաշտոններ զբաղեցնող զինծառայողների ատեստավորման պայմանները և հավելավճարների չափերը տարբերակելու նպատակով:

	2. Նախագծերի փաթեթի ընդունման տեղեկանք-հիմնավորման մեջ նշվում է, որ Օրենքների նախագծերի ընդունման կապակցությամբ անհրաժեշտություն է առաջանալու նաև համապատասխան կարգավորումներ նախատեսել (...) գնդի (բրիգադի) սերժանտի և գումարտակի (դիվիզիոնի) սերժանտի պաշտոնների լրավճարի մասով՝ Կառավարության 03.07.2014թ. N 710-Ն որոշման մեջ:

Կառավարության 2014 թվականի հուլիսի 3-ի N 710-Ն որոշման 8-րդ հավելվածի (Հայաստանի Հանրապետության պաշտպանության, ազգային անվտանգության, ոստիկանության մարմիններում, պետական պահպանության ծառայությունում զինվորական ծառայության պաշտոններ զբաղեցնողների և քրեակատարողական ծառայության ծառայողների ամսական լրավճարների դեպքերը և վճարման կարգը) 2-րդ կետի համաձայն՝ զինծառայողների և քրեակատարողական և փրկարար ծառայության ծառայողների ամսական լրավճարները սահմանվել են մինչև 2014 թվականի հուլիսի 1-ը փաստացի հաշվարկված պաշտոնային դրույքաչափի, զինվորական (հատուկ) կոչման դրույքաչափի, նշված դրույքաչափերի նկատմամբ հաշվարկված զինծառայության ստաժի հավելավճարի, 20 տարվա զինծառայության ստաժ ունեցողների և ծառայությունը շարունակողների հավելավճարի, պարենի փոխհատուցման, ամսական լրավճարի, միանվագ դրամական օգնությունների և արձակուրդային վճարի ընդհանուր հանրագումարի և օրենքով սահմանված կարգով 2014 թվականի հուլիսի 1-ից հաշվարկվող պաշտոնային դրույքաչափի միջև դրական տարբերություն լինելու դեպքում` տարբերության չափով, առաջարկում ենք տեղեկանք-հիմնավորումից հանել «իսկ գնդի (բրիգադի) սերժանտի և գումարտակի (դիվիզիոնի) սերժանտի պաշտոնների լրավճարի մասով՝ ՀՀ կառավարության 03.07.2014թ. N 710-Ն» արտահայտությունը:
	Ընդունվել է
Տեղեկանք-հիմնավորումը լրամշակվել է:


